
Талапкерлер саны артқан 

М.Қозыбаев атындағы Солтүстік Қазақстан мемлекеттік университетінде магистратура мен PhD докторантураға түсу үшін емтихандар аяқталды.

Университет 31 мамандық бойынша магистрлерді, ал 5 бағыт бойынша Phd докторларын даярлайды. Биыл магистратураға шамамен – бес жүз, ал докторантураға жүз шақты адам құжат тапсырды. Олардың ішіндегі шет тілінен білімдерін көрсете алғандары негізгі емтиханға жіберілді. Ол үш күн аралығында жазбаша түрде өтті.

Биыл университетке бөлінген грант саны да ауқымды. Дегенмен, кейбір мамандық түрлеріне мемлекеттік тапсырыс жасалмаса да, оларға құжат тапсырғандар бар. Мәселен, экономика мамандығы бойынша Phd докторы дәрежесін алуға бес талапкер ниет білдірген. Бұл білім алуды одан әрі жалғастыруды қалап, кәсіби жолда өсуді көздейтіндердің қатары көбейгенін көрсетеді.

Магистратура мен докторантураға түскендердің тізімімен университетте танысуға болады.

